
КОМИ РЕСПУБЛИКАСА ВЕСЬКӦДЛАН КОТЫРЛӦН 
ШУӦМ
“Коми Республикаын олысь йӧзлысь национальнӧй культура
видзӧмкӧд да сӧвмӧдӧмкӧд йитчӧм уджын отсӧг сетӧм могысь
Коми Республикаын национально-культурнӧй автономияяслы да
ӧтйӧза ӧтмунӧмъяслы Коми Республикаса республиканскӧй
сьӧмкудйысь субсидия ыджда урчитан да сетан пӧрадок йылысь”
Коми Республикаса Веськӧдлан котырлӧн 2012 во урасьӧм тӧлысь
20 лунся 49 №-а шуӧмӧ вежсьӧмъяс пыртӧм йылысь
Коми Республикаса Веськӧдлан котыр шуис:
1. Пыртны “Коми Республикаын олысь йӧзлысь национальнӧй культура видзӧмкӧд да сӧвмӧдӧмкӧд йитчӧм уджын отсӧг сетӧм могысь Коми Республикаын национально-культурнӧй автономияяслы да ӧтйӧза ӧтмунӧмъяслы Коми Республикаса республиканскӧй сьӧмкудйысь субсидия ыджда урчитан да сетан пӧрадок йылысь” Коми Республикаса Веськӧдлан котырлӧн 2012 во урасьӧм тӧлысь 20 лунся 49 №-а шуӧмӧ татшӧм вежсьӧмъяс:
1) шуӧмлысь нимсӧ гижны тадзи:
“Социальнӧй нырвизя абу коммерческӧй организацияяслы, кодъяс уджалӧны Коми Республика мутасын Коми Республикаын олысь войтыръяслӧн межнациональнӧй ёртасьӧм, налысь аслыспӧлӧслун, культура, кывъяс да традицияяс видзан да доръян юкӧнын, конкурс подув вылын субсидияяс сетан пӧрадок вынсьӧдӧм йылысь”;
2) водзкыв гижны тадзи:
“Россия Федерацияса сьӧмкуд кодекслӧн 781 статья, “Абу коммерческӧй организацияяс йылысь” Федеральнӧй оланпаслӧн 311 статья, “Национально-культурнӧй автономия йылысь” Федеральнӧй оланпаслӧн 16 статья, “Коми Республикаын национально-культурнӧй автономия йылысь” Коми Республикаса Оланпас серти Коми Республикаса Веськӧдлан котыр шуис:”;
3) 1 пункт гижны тадзи:
“1. Вынсьӧдны Социальнӧй нырвизя абу коммерческӧй организацияяслы, кодъяс уджалӧны Коми Республика мутасын Коми Республикаын олысь войтыръяслӧн межнациональнӧй ёртасьӧм, налысь аслыспӧлӧслун, культура, кывъяс да традицияяс видзан да доръян юкӧнын, конкурс подув вылын субсидияяс сетан пӧрадок содтӧд серти.”;
4) содтыны татшӧм сюрӧса 21 пункт:
“21. Тайӧ шуӧмсӧ олӧмӧ пӧртӧм бӧрся видзӧдны Коми Республикаса Веськӧдлан котырӧн Юрнуӧдысьлы.”;
5) Коми Республикаын олысь йӧзлысь национальнӧй культура видзӧмкӧд да сӧвмӧдӧмкӧд йитчӧм уджын отсӧг сетӧм могысь Коми Республикаын национально-культурнӧй автономияяслы да ӧтйӧза ӧтмунӧмъяслы Коми Республикаса республиканскӧй сьӧмкудйысь субсидия ыджда урчитан да сетан пӧрадоксӧ, кутшӧмӧс вынсьӧдӧма шуӧмӧн (содтӧд), гижны тайӧ шуӧм дорӧ содтӧд серти.
2. Тайӧ шуӧмыс вынсялӧ 2018 вося тӧвшӧр тӧлысь 1 лунсянь.
Коми Республикаса Веськӧдлан котырӧн
Юрнуӧдысьӧс Медводдза вежысь 

Социальнӧй нырвизя абу коммерческӧй организацияяслы, кодъяс
уджалӧны Коми Республика мутасын Коми Республикаын олысь войтыръяслӧн межнациональнӧй ёртасьӧм, налысь аслыспӧлӧслун,
культура, кывъяс да традицияяс видзан да доръян юкӧнын, конкурс
подув вылын субсидияяс сетан
ПӦРАДОК

1. Тайӧ Пӧрадок ладмӧдӧ социальнӧй нырвизя абу коммерческӧй организацияяслы, кодъясӧс пасйӧма Коми Республика мутасын национально-культурнӧй автономияясӧн да ӧтйӧза ӧтмунӧмъясӧн, да кодъяс учредительнӧй документъяс серти вӧчӧны Коми Республика мутасын удж сикасъяс, кутшӧмъясӧс урчитӧма “Абу коммерческӧй организацияяс йылысь” Федеральнӧй оланпаслӧн 311 статьяӧн да “Коми Республикаын социальнӧй нырвизя абу коммерческӧй организацияяслы отсӧг сетан ӧткымын юалӧм йылысь” Коми Республикаса Оланпаслӧн 4 статьяса 1 пунктӧн, сы могысь, медым могмӧдны сьӧмӧн Коми Республикаын олысь войтыръяслӧн межнациональнӧй ёртасьӧм, налысь аслыспӧлӧслун, культура, кывъяс да традицияяс видзан да доръян юкӧнын проектъяс (водзӧ – проект) збыльмӧдӧмсӧ, конкурс подув вылын субсидияяс сетӧмсӧ (водзӧ лӧсялӧмӧн – субсидия, Шыӧдчысь) татшӧм уджалан туйвизьясын:

1) национальнӧй культура лунъяс нуӧдӧм;

2) национальнӧй фестивальяс да праздникъяс нуӧдӧм;

3) Коми Республикаын олысь войтыръяслысь национальнӧй культураяс видзан да сӧвмӧдан юалӧмъяс серти да Коми Республикаын олысь войтыръяс сӧвмӧдан мукӧд колана юалӧм серти съездъяс, конференцияяс, форумъяс нуӧдӧм;

4) том йӧзлысь этнографическӧй экспедицияяс котыртӧм;

5) Россия Федерацияса войтыръяслысь национальнӧй культураяс видзӧм да сӧвмӧдӧм серти ставроссияса да войтыркостса мероприятиеясын участвуйтӧм;

6) Коми Республика мутасын велӧдан семинаръяс, мастер-классъяс нуӧдӧм;

7) Коми Республика мутасын олысь войтыръяслӧн этнокультурнӧй озырлун йылысь печатнӧй изданиеяс лэдзӧм;

8) чужан кывйысь курсъяс да этнокультурнӧй кружокъяс котыртӧм;

9) челядьлы кыв туялан площадкаяс да этнокультурнӧй лагеръяс котыртӧм;

10) Коми Республикаса нималана уджалысьяслысь паметь нэммӧдӧм серти мероприятиеяс нуӧдӧм;

11) Коми Республикаса олысьясӧс патриотическӧя быдтӧм-сӧвмӧдӧм;

12) мигрантъясӧс социальнӧй да культура боксянь адаптируйтӧм да йӧзкотырӧ пыртӧм вылӧ веськӧдӧм удж.

Шыӧдчысьяслӧн, кодъясӧс “Абу коммерческӧй организацияяс йылысь” Федеральнӧй оланпаслӧн 314 статья серти пыртӧма абу коммерческӧй организацияяслӧн – йӧзлы колана услугаяс олӧмӧ пӧртысьяслӧн реестрӧ, Россия Федерацияса оланпастэчас серти эм субсидия босьтӧм вылӧ верктуя инӧд, кутшӧмӧс пӧртӧны олӧмӧ тайӧ Пӧрадокса 16 пунктӧн урчитӧм условиеяс вылын.

Конкурсӧн бӧрйӧмсӧ прӧйдитӧмаӧн (прӧйдиттӧмаӧн) проектъяссӧ лыддьӧм йылысь да субсидия сетны позянлун (позьтӧмлун) йылысь помшуӧм примитӧм могысь Шыӧдчысьясӧс бӧръян муртӧсӧн лоӧ тайӧ пунктӧн да тайӧ Пӧрадокса 3 пунктӧн урчитӧм корӧмъясӧ Шыӧдчысьяслӧн бытьӧн кутчысьӧм.

2. Субсидияяссӧ сетӧны быд во конкурс подув вылын сьӧм серти, кутшӧмӧс урчитӧма лӧсялана финансӧвӧй во да планӧвӧй кадколаст вылӧ Коми Республикаса республиканскӧй сьӧмкуд йылысь оланпасӧн “Йӧзӧс социальнӧя дорйӧм” Коми Республикаса канму уджтаслӧн, кутшӧмӧс вынсьӧдӧма Коми Республикаса Веськӧдлан котырлӧн 2012 во кӧч тӧлысь 28 лунся 412 №-а шуӧмӧн, “Социальнӧй нырвизя абу коммерческӧй организацияяслы отсӧг сетӧм” уджтасулын “Социальнӧй нырвизя абу коммерческӧй организацияяслы, кодъяс уджалӧны межнациональнӧй ёртасьӧмсӧ сӧвмӧдан юкӧнын, сьӧмӧн отсӧг сетӧм” подув мероприятие збыльмӧдӧм вылӧ.

Коми Республикаса республиканскӧй сьӧмкуд сьӧмӧн медшӧр вӧдитчысьӧн, коді сетӧ субсидияяс, лоӧ Коми Республикаса национальнӧй политика министерство (водзӧ – Министерство).

Субсидияяссӧ сетӧны Субсидия сетӧм йылысь артмӧдчӧм подув вылын, кутшӧмӧс кырымалӧма Шыӧдчысь да Министерство костын типӧвӧй форма серти, мый урчитӧма Коми Республикаса сьӧм овмӧс министерствоӧн (водзӧ – Артмӧдчӧм).

Шыӧдчысьяслы, кодъясӧс “Абу коммерческӧй организацияяс йылысь” Федеральнӧй оланпаслӧн 314 статья серти пыртӧма абу коммерческӧй организацияяслӧн – йӧзлы колана услугаяс олӧмӧ пӧртысьяслӧн реестрӧ, субсидия сетӧны кык воысь оз этшаджык кадколаст вылӧ.

3. Корӧмъяс, кутшӧмъяслы Шыӧдчысьяслы колӧ лӧсявны тӧлысь водзын, кор кӧсйӧны кырымавны Артмӧдчӧмсӧ, мунысь тӧлысьлӧн медводдза лун кежлӧ:

1) Шыӧдчысь серти оз нуӧдны бырӧдан, выль ног котыртан, банкротство процедураяс;

2) Шыӧдчысьлӧн абу збыльмӧдтӧм кӧсйысьӧмыс Россия Федерацияса вот да ӧктас йылысь оланпастэчас серти мынтыны колана вот, ӧктас, страхуйтан взнос, пеняяс, штрап, прӧчент мынтӧм серти;

3) Шыӧдчысьлӧн абу Коми Республикаса республиканскӧй сьӧмкудйӧ субсидияяс, сьӧмкуд инвестицияяс, кутшӧмъясӧс сетӧма сы лыдын мукӧд инӧда акт серти, бӧр бергӧдӧм серти нюжӧдӧм уджйӧзыс, да Коми Республикаса республиканскӧй сьӧмкуд водзын мукӧд нюжӧдӧм уджйӧзыс.

Субсидияяссӧ сетӧны Шыӧдчысьлы, кор сійӧ кутчысьӧ татшӧм условиеясӧ:

1) Шыӧдчысь пыртӧ проектӧн урчитӧм мероприятиеяс збыльмӧдӧмӧ ассьыс пайсӧ проект збыльмӧдӧм вылӧ рӧскод ӧтувъя мындаысь 10 прӧчентысь оз этшаджык мында (водзӧ – ас пай). Ас пайӧ пырӧны торъя могӧн воӧм сьӧм, мыйлӧн ӧшмӧсӧн оз ло Коми Республикаса консолидируйтӧм сьӧмкуд сьӧм, вӧдитчан эмбурсӧ, эмбур серти инӧдъяссӧ, дон босьттӧг вӧчӧм уджъяссӧ да сетӧм услугаяссӧ, доброволечьяслысь уджсӧ сьӧм вылӧ донъялӧм, кутшӧмъясӧс арталӧны Министерствоӧн урчитӧм нормативъяс серти;

2) эз вӧв сідзи, мый Шыӧдчысь водзджык сетӧм субсидияӧн эз целевӧя вӧдитчы да Шыӧдчысь эз сет (либӧ эз ас кадӧ сет) субсидия сьӧмӧн целевӧя вӧдитчӧм йылысь да субсидияӧн вӧдитчигӧн бӧртаслун петкӧдласъяслысь значениеяс шедӧдӧм йылысь отчётносьт да (либӧ) мукӧд отчётносьт, кутшӧмӧс урчитӧма Артмӧдчӧмын, медбӧръя отчётнӧй кадколаст чӧж, кутшӧм мунӧ тайӧ Пӧрадокса 7 пунктлӧн медводдза абзацын индӧм заявка сетан лун водзын;

3) проект збыльмӧдан кадколаст вылӧ Шыӧдчысьлӧн эм Коми Республикаын олысь войтыръяслӧн межнациональнӧй ёртасьӧм, налысь аслыспӧлӧслун, культура, кывъяс да традицияяс видзан да доръян юкӧнын мероприятиеяса уджалан план;

4) проект збыльмӧдан кадколаст – мунан вося ӧшым толысь 31 лунӧдз, Шыӧдчысьяс кындзи, кодъясӧс индӧма тайӧ Пӧрадокса 2 пунктлӧн нёльӧд абзацын. Тайӧ Пӧрадокса 2 пунктлӧн нёльӧд абзацын индӧм Шыӧдчысьяслы проект збыльмӧдан кадколастыс – субсидия босьтан лунсянь кык во чӧж.

Шыӧдчысьлы субсидия сетан быть условиеясӧн, кутшӧмъясӧс пыртӧны Артмӧдчӧмӧ, лоӧны Шыӧдчысьлӧн – субсидия босьтысьлӧн да йӧзлӧн, кодъяс лоӧны Артмӧдчӧм серти кӧсйысьӧмъяс збыльмӧдӧм могысь кырымалӧм сёрнитчӧмъяс (артмӧдчӧмъяс) серти поставщикъясӧн (пӧдрадчикъясӧн, олӧмӧ пӧртысьясӧн), Министерствоӧн да сьӧм овмӧс бӧрся канму контроль органъясӧн прӧверитӧм вылӧ сӧгласие сы серти, кыдзи Шыӧдчысь кутчысьӧ субсидия сетан условиеясӧ, шӧр могъясӧ да пӧрадокӧ, а сідзжӧ мукӧд операцияӧ, мый йитчӧма субсидия сетан шӧр могъяс шедӧдӧмкӧд, кутшӧмъясӧс индӧма тайӧ Пӧрадокын, а сідзжӧ Шыӧдчысьӧн субсидия сьӧм тшӧт весьтӧ суйӧрсайса валюта ньӧбӧмысь ӧлӧдӧм, операцияяс кындзи, мыйясӧс вӧчӧны Россия Федерацияса валютнӧй оланпастэчас серти суйӧрсайысь вайӧм вылыс технологияа оборудование, сырьё да чукӧртанторъяс ньӧбигӧн (вайигӧн).

4. Шыӧдчысьлы сетан субсидия ыдждасӧ урчитӧны тайӧ Пӧрадокса 17 пункт серти.

5. Министерство нуӧдӧ проектъяс конкурсӧн бӧрйӧмсӧ.

6. Проектъяссӧ конкурсӧн бӧрйӧм пыр прӧйдитӧмаӧн (прӧйдиттӧмаӧн) лыддьӧм йылысь да субсидия сетны позянлун (позьтӧмлун) йылысь, а сідзжӧ Шыӧдчысьлы сетан субсидия ыджда йылысь кывкӧртӧдсӧ примитӧ проектъяс бӧръян экспертнӧй группа, кодӧс лӧсьӧдӧ Министерство, (водзӧ – экспертнӧй группа) заявкаяслысь окталун донъялан да найӧс ранжируйтан методика серти (водзӧ – Методика).

Экспертнӧй группаӧ пырысь йӧзӧс да уджалан пӧрадоксӧ, а сідзжӧ Методикасӧ вынсьӧдӧны Министерстволӧн тшӧктӧдӧн да йӧзӧдӧны “Ӧтуввез” юӧртан да телекоммуникация везйын Министерстволӧн официальнӧй сайтын тайӧ Пӧрадокса 7 пунктлӧн медводдза абзацын индӧм заявкаяс примитны заводитан лунӧдз 5 календарнӧй лунысь оз сёрджык.

7. Субсидия босьтӧм могысь конкурсӧн бӧрйӧм проектъяслӧн участвуйтӧм вылӧ кадколастъясӧ, кутшӧмъясӧс индӧма проектъяс бӧрйӧм серти конкурс нуӧдӧм йылысь извещениеын, Шыӧдчысь сетӧ Министерствоӧ Министерствоӧн вынсьӧдӧм форма серти канмусянь субсидияӧн отсӧг босьтӧм вылӧ заявка (водзӧ – Заявка) татшӧм документъяс содтӧмӧн:

1) проект збыльмӧдан кадколаст вылӧ Шыӧдчысьлӧн Коми Республикаын олысь войтыръяслӧн межнациональнӧй ёртасьӧм, налысь аслыспӧлӧслун, культура, кывъяс да традицияяс видзан да доръян юкӧнын мероприятиеяса уджалан план;

2) Шыӧдчысьлӧн подувпуктас копия;

3) сэк, кор Шыӧдчысьлӧн эм йӧзлы колана услугаяс олӧмӧ пӧртысьлӧн статус, Шыӧдчысь содтӧд сетӧ:

Шыӧдчысьсӧ йӧзлы колана услугаяс олӧмӧ пӧртысьӧн лыддьӧм йылысь Россия Федерацияса юстиция министерствосянь уведомлениелӧн Шыӧдчысьӧн эскӧдӧм копия;

абу коммерческӧй организацияяс – йӧзлы колана услугаяс олӧмӧ пӧртысьяс реестрысь реестрӧвӧй гижӧдлӧн Шыӧдчысьӧн эскӧдӧм копия.

8. Шыӧдчысьлӧн эм инӧд ас водзмӧстчӧм серти Заявкаӧн ӧттшӧтш сетны:

1) Юридическӧй кывкутысьяслӧн ӧтувъя канму реестрысь выписка, мый сетӧма конкурсӧн бӧрйӧмын участвуйтӧм вылӧ Заявкаяс примитан кадколаст заводитчытӧдз куим тӧлысьысь абу водзджык;

2) вот мынтысьӧн (ӧктас мынтысьӧн, страхуйтан взнос мынтысьӧн, вот агентӧн) вот, ӧктас, страхуйтан взнос, пеняяс, штрап, прӧчент мынтӧм серти кывкутана мог збыльмӧдӧм йылысь справка форма серти, кутшӧмӧс вынсьӧдӧма Россия Федерацияса Федеральнӧй вот службалӧн 2017 во тӧвшӧр тӧлысь 20 лунся MMB-7-8/20@ №-а тшӧктӧдӧн, кутшӧмӧс лӧсьӧдӧма Заявка сетан лунӧдз 30 календарнӧй лунысь абу водзджык кадпас вылӧ;

3) производство вылын неминучаясысь да уджсикас висьӧмъясысь социальнӧя быть страхуйтӧм вылӧ страхуйтан взнос мынтӧм серти Шыӧдчысьӧн уджмогъяс збыльмӧдӧм йылысь Коми Республикаын Россия Федерацияса Социальнӧя страхуйтан фондса дінму юкӧнлӧн либӧ сылӧн мутас органъяслӧн справка, кутшӧмӧс лӧсьӧдӧма Заявка сетан лунӧдз 30 календарнӧй лунысь абу водзджык кадпас вылӧ.

Сэк, кор Шыӧдчысь водзджык индӧм документъяссӧ ас водзмӧстчӧм серти эз сет, Заявка босьтан лунсянь 5 уджалан лун чӧжӧн Министерство ведомствокостса юӧрӧн йитчан пӧрадокын корӧ индӧм документъяссӧ тайӧ документъяссӧ сетӧм вылӧ уполномочитӧм органъясысь да организацияясысь.

9. Быд Шыӧдчысьлӧн эм инӧд лӧсялана удж туйвизь серти, кутшӧмӧс урчитӧма тайӧ Пӧрадокса 1 пункт серти, мӧдӧдны ӧти Заявкаысь оз унджыкӧс. Та дырйи уджлӧн быд туйвизь вылӧ сетӧны торъя Заявка.

10. Заявка формасӧ, кутшӧмӧс вынсьӧдӧ Министерство, йӧзӧдӧны сійӧс вынсьӧдан лунсянь 5 уджалан лун чӧжӧн “Ӧтуввез” юӧртан да телекоммуникация везйын Министерстволӧн официальнӧй сайтын, но конкурсӧн проектъяс бӧрйӧмсӧ нуӧдӧм йылысь извещение йӧзӧдан лунӧдз 1 уджалан лунысь оз сёрджык.

11. Заявкаяс примитны заводитан лунӧдз 5 уджалан лунысь оз сёрджык Министерство йӧзӧдӧ “Ӧтуввез” юӧртан да телекоммуникация везйын Министерстволӧн официальнӧй сайтын проектъяс конкурсӧн бӧрйӧмсӧ нуӧдӧм йылысь извещение, кытчӧ пыртӧны татшӧм юӧр:

конкурсӧн бӧрйӧмсӧ нуӧдан условиеяс;

Заявкаяс примитан пӧрадок, ин да кадколастъяс;

конкурсӧн бӧрйӧмын участвуйтӧм вылӧ Шыӧдчысьӧн сетан Заявка оформитан пӧрадок;

Министерстволӧн инпас да йитчан телефон.

12. Шыӧдчысь сетӧ Заявка да сы дорӧ содтан документъяс бумага вылын веськыда Министерствоӧ либӧ мӧдӧдӧ Министерствоӧ пошта связь организация, корреспонденция вайысь мукӧд организация пыр. Пошта связь организация, корреспонденция вайысь мукӧд организация пыр мӧдӧдӧм Заявка сетан лунӧн лыддьӧны заявка босьтанін серти индӧм организациялӧн штемпель вылын гижӧм кадпассӧ.

Министерство пасйӧ босьтӧм Заявкаяс да на дорӧ содтан документъяс Министерствоӧ налӧн воан лунӧ.

Министерство оз видлав да Шыӧдчысьлы бӧр оз сет Заявкаяс, мыйяс воисны Заявкаяс примитан кадколаст помасьӧм бӧрын, кутшӧмӧс индӧма конкурсӧн проектъяс бӧрйӧмсӧ нуӧдӧм йылысь извещениеын.

13. Заявка да сы дорӧ содтан документъяс сетан лунӧ Министерство пасйӧ Заявкасӧ конкурсӧн бӧрйӧмын участвуйтӧм вылӧ Заявкаяслысь учёт нуӧдан журналын да сетӧ Шыӧдчысьлы Заявка босьтӧм йылысь гижсьӧг босьтӧм документъяслысь лыддьӧг, сійӧс босьтан кадпас да сетӧм пасъян номер индӧмӧн (водзӧ – гижсьӧг).

Сэк, кор Заявкасӧ да сы дорӧ содтан документъяссӧ мӧдӧдӧны пошта связь организация, корреспонденция вайысь мукӧд организация пыр, Министерство пасйӧ Заявкасӧ сылӧн воан лунӧ конкурсӧн бӧрйӧмын участвуйтӧм вылӧ Заявкаяслысь учёт нуӧдан журналын да мӧдӧдӧ Шыӧдчысьлы гижсьӧг Заявкаын индӧм инпас серти Заявка пасъян лунсянь 3 уджалан лун чӧжӧн.

14. Заявка пасъян лунсянь 10 уджалан лун чӧжӧн Министерство прӧверитӧ сетӧм документъяслысь тырвыйӧлунсӧ  (комплектносьт),  лӧсялӧны-ӧ Шыӧдчысь да сыӧн сетӧм документъяс корӧмъяслы да условиеяслы, кутшӧмъясӧс урчитӧма тайӧ Пӧрадокса 1, 3, 7, 9 пунктъясӧн, сетӧм юӧрлысь збыльлунсӧ да примитӧ Заявка да сы дорӧ содтан документъяс экспертнӧй группаӧ мӧдӧдӧм йылысь помшуӧм либӧ примитӧ конкурсӧн бӧрйысьӧм дорӧ Шыӧдчысьӧс лэдзны позьтӧмлун да субсидия сетӧмын ӧткажитӧм йылысь помшуӧм (водзӧ – конкурсӧн бӧрйӧм дорӧ Шыӧдчысьӧс лэдзны позьтӧмлун йылысь помшуӧм).

Министерство прӧверитӧ Шыӧдчысьӧн сетӧм юӧрлысь збыльлунсӧ сетӧм документъяссӧ прӧверитӧмӧн, эмӧсь-ӧ наын ӧта-мӧдкӧд лӧсявтӧм тӧдмӧгъяс.

Министерство примитӧ конкурсӧн бӧрйӧм дорӧ Шыӧдчысьӧс лэдзны позьтӧмлун йылысь помшуӧм татшӧм случайясын:

1) Шыӧдчысьӧн сетӧм документъяс оз лӧсявны корӧмъяслы, кутшӧмъясӧс урчитӧма тайӧ Пӧрадокӧн;

2) абу сетӧма (абу тырвыйӧ сетӧма) тайӧ Пӧрадокса 7 пунктын индӧм документъяссӧ;

3) Шыӧдчысьӧн сетӧм юӧрыс абу збыль;

4) Шыӧдчысь сетіс документъяссӧ конкурсӧн проектъяс бӧрйӧмсӧ нуӧдӧм йылысь извещениеын индӧм кадколастъяс торкалӧмӧн;

5) планируйтӧм рӧскод, кутшӧмӧс индіс Шыӧдчысь субсидия ыджда подулалігӧн, оз лӧсяв удж туйвизьяслы, кутшӧмъясӧс индӧма тайӧ Пӧрадокса 1 пунктын;

6) Шыӧдчысь оз лӧсяв тайӧ Пӧрадокса 1 да 3 пунктъясын урчитӧм корӧмъяслы да условиеяслы.

Конкурсӧн бӧрйӧм дорӧ Шыӧдчысьӧс лэдзны позьтӧмлун йылысь примитӧм помшуӧм йылысь гижӧда уведомление примитӧм помшуӧмлысь помкаяс индӧмӧн мӧдӧдӧны индӧм помшуӧм примитан лунсянь 3 уджалан лун чӧжӧн Шыӧдчысьлы.

Шыӧдчысьлӧн, код серти примитӧма конкурсӧн бӧрйӧм дорӧ Шыӧдчысьӧс лэдзны позьтӧмлун йылысь помшуӧм, помкаяс бырӧдӧм бӧрын, мыйяс лоисны тайӧ помшуӧм примитӧмлы подулӧн, эм инӧд мӧд пӧв шыӧдчыны тайӧ Пӧрадокса 7, 9 да 12 пунктъясӧн урчитӧм пӧрадокӧн да конкурсӧн бӧрйӧмсӧ нуӧдӧм йылысь извещениеын урчитӧм кадколастъясӧ.

15. Сэк, кор конкурсӧн бӧрйӧм дорӧ Шыӧдчысьӧс лэдзны позьтӧмлун вылӧ подувъясыс абуӧсь, Заявкаяс примитан кадколаст, кутшӧмӧс индӧма проектъяс конкурсӧн бӧрйӧмсӧ нуӧдӧм йылысь извещениеын, помасян лунсянь 3 уджалан лун чӧжӧн Министерство мӧдӧдӧ Заявкаяс да на дорӧ содтӧм документъяс экспертнӧй группаӧ видлалӧм вылӧ.

16. Экспертнӧй группа Заявкаяс босьтан лунсянь 10 уджалан лун чӧжӧн найӧс видлалӧ, индӧ баллъяс мында, мыйта муртӧсъяс серти быд проект ӧктіс Методика серти, ранжируйтӧ проектъяс проектӧн ӧктӧм баллъяс мындалӧн чинӧм серти проектъяслы дорвыв номеръяс сетӧмӧн, урчитӧ баллъяс мындалысь медічӧт колана значениесӧ, кор проектсӧ лыддьӧны конкурсӧн бӧрйӧмсӧ прӧйдитӧмаӧн, дасьтӧ проектъяссӧ конкурсӧн бӧрйӧм пыр прӧйдитӧмаӧн (прӧйдиттӧмаӧн) лыддьӧм йылысь да субсидия сетны позянлун (позьтӧмлун) йылысь, а сідзжӧ Шыӧдчысьлы сетан субсидия ыджда йылысь кывкӧртӧд.

Кор проектъясӧн ӧктӧм баллъяс мындаыс ӧткодь, верктуйыс лоӧ социальнӧй нырвизя абу коммерческӧй организацияяслӧн проектлы, кутшӧмъясӧс “Абу коммерческӧй организацияяс йылысь” Федеральнӧй оланпаслӧн 314 статья серти пыртӧма абу коммерческӧй организацияяслӧн – йӧзлы колана услугаяс олӧмӧ пӧртысьяслӧн реестрӧ, мукӧд случайын – проектлы, мый серти Заявкаыс воис мукӧд дорысь водзджык.

Экспертнӧй группа лыддьӧ проектсӧ конкурсӧн бӧрйӧм пыр прӧйдитӧмаӧн сэк, кор индӧм проект ӧктіс баллъяс мындалысь медічӧт колана значениеысь эз этшаджык.

17. Экспертнӧй группа урчитӧ сетан субсидия ыдждасӧ Заявкаын Шыӧдчысьӧн индӧм субсидия ыджда серти экономика боксянь подулавтӧм ӧтувъя рӧскод, кутшӧмӧс урчитіс экспертнӧй группа, либӧ ӧтувъя рӧскод, кутшӧмӧс экспертнӧй группа лыддис ковтӧмӧн, чинтӧмӧн.

Экономика боксянь подулавтӧм ӧтувъя рӧскодӧн лоӧ рӧскод, кутшӧм оз лӧсяв субсидия босьтан шӧр могъяслы либӧ вывті ыджыд.

Ӧтувъя рӧскодӧн, кутшӧмӧс экспертнӧй группа лыддьӧ ковтӧмӧн, лоӧ рӧскод, мыйлӧн могыс – бурмӧдны Шыӧдчысьлысь материально-техническӧй подувсӧ.

Сэк, кор сетан субсидияяслӧн ӧтувъя мындаыс, кутшӧмӧс урчитӧма тайӧ пункт серти, вевтыртӧ Коми Республикаса республиканскӧй сьӧмкуд сьӧм ыдждасӧ, кутшӧмӧс лӧсялана финансӧвӧй воын урчитӧма Министерстволы тайӧ Пӧрадокса 1 пунктын индӧм шӧр могъяс вылӧ, Шыӧдчысьяс костын, кодъяслӧн проектъяс ӧктісны балл мындалысь медічӧт колана значение, субсидияяссӧ юклӧны субсидия ыдждалы пропорциональнӧя, кутшӧмӧс индӧма Шыӧдчысьӧн Заявкаын, экономика боксянь подулавтӧм ӧтувъя рӧскод, кутшӧмӧс урчитіс экспертнӧй группа, либӧ ӧтувъя рӧскод, кутшӧмӧс экспертнӧй группа лыддис ковтӧмӧн, чинтӧмӧн. Тайӧ случайын Шыӧдчысьяслы, кодъяслӧн проектъяс ӧктісны балл мындалысь медічӧт колана значение, сетан субсидия ыдждасӧ урчитӧны формула серти:

РС = ООСРБ / ОРС х РЗ,

кӧні:

РС – лӧсялана Шыӧдчысьлы сетан субсидия ыджда, кодлӧн проект ӧктіс балл мындалысь медічӧт колана значение;

 ООСРБ – Коми Республикаса республиканскӧй сьӧмкуд сьӧм ӧтувъя ыджда, кутшӧмӧс урчитӧма Министерстволы тайӧ Пӧрадокса 1 пунктын индӧм шӧр могъяс вылӧ, лӧсялана финансӧвӧй воын;

 ОРС – субсидияяс ӧтувъя ыджда, кутшӧмӧс индӧма Шыӧдчысьяслӧн Заявкаясын, кодъяслӧн проектъяс ӧктісны балл мындалысь медічӧт колана значение, экономика боксянь подулавтӧм ӧтувъя рӧскод, кутшӧмӧс урчитіс экспертнӧй группа, либӧ ӧтувъя рӧскод, кутшӧмӧс экспертнӧй группа лыддис ковтӧмӧн, чинтӧмӧн;

РЗ – субсидия ыджда, кутшӧмӧс индӧма лӧсялана Шыӧдчысьлӧн Заявкаын, кодлӧн проект ӧктіс балл мындалысь медічӧт колана значение, экономика боксянь подулавтӧм ӧтувъя рӧскод, кутшӧмӧс урчитіс экспертнӧй группа, либӧ ӧтувъя рӧскод, кутшӧмӧс экспертнӧй группа лыддис ковтӧмӧн, чинтӧмӧн.

18. Проектъяссӧ конкурсӧн бӧрйӧм пыр прӧйдитӧмаӧн (прӧйдиттӧмаӧн) лыддьӧм йылысь да субсидия сетны позянлун (позьтӧмлун) йылысь, а сідзжӧ субсидия ыдждаяс йылысь экспертнӧй группалӧн кывкӧртӧд тайӧ Пӧрадокса 16 пунктлӧн медводдза абзацын урчитӧм кадколастӧ оформитӧны сёрнигижӧдӧн, сійӧ жӧ кадколастӧ экспертнӧй группаӧ пырысьяс сійӧс кырымалӧны да сійӧс кырымалан лунсянь 3 уджалан лун чӧжӧн йӧзӧдӧны “Ӧтуввез” юӧртан да телекоммуникация везйын Министерстволӧн официальнӧй сайтын.

19. Экспертнӧй группалӧн кывкӧртӧд подув вылын Министерство сёрнигижӧд кырымалан лунсянь 3 уджалан лун чӧжӧн примитӧ субсидия сетӧм (сетӧмын ӧткажитӧм) йылысь помшуӧм да сійӧ жӧ кадколастӧ вынсьӧдӧ конкурсӧн бӧрйӧмын вермысьяслысь лыддьӧгсӧ сетан субсидия ыджда индӧмӧн.

Министерствоӧн Шыӧдчысьлы субсидия сетӧм да конкурсӧн бӧрйӧмын сійӧс вермысьӧн лыддьӧм йылысь помшуӧм примитӧмлы подулӧн лоӧ лӧсялана проектсӧ конкурсӧн бӧрйӧм пыр прӧйдитӧмаӧн лыддьӧм йылысь да субсидия сетны позянлун йылысь экспертнӧй группалӧн кывкӧртӧд.

Министерствоӧн Шыӧдчысьлы субсидия сетӧмын ӧткажитӧм йылысь помшуӧм примитӧмлы подулӧн лоӧ лӧсялана проектсӧ конкурсӧн бӧрйӧм пыр прӧйдиттӧмаӧн лыддьӧм йылысь да субсидия сетны позьтӧмлун йылысь экспертнӧй группалӧн кывкӧртӧд.

Министерствоӧн лӧсялана помшуӧм примитан лунсянь 3 уджалан лун чӧжӧн Министерство мӧдӧдӧ Шыӧдчысьлы субсидия сетӧмын ӧткажитӧм йылысь уведомление ӧткажитӧм йылысь помшуӧм примитӧмлы подув индӧмӧн, Шыӧдчысьлы субсидия сетӧм йылысь уведомление.

20. Заявкаяс конкурсӧн бӧръян итогъяс (конкурсӧн бӧрйӧмын вермысьяслысь вынсьӧдӧм лыддьӧг сетан субсидия ыджда индӧмӧн) конкурсӧн бӧрйӧмын вермысьяслысь лыддьӧг вынсьӧдан лунсянь 5 уджалан лун чӧжӧн йӧзӧдӧны “Ӧтуввез” юӧртан да телекоммуникация везйын Министерстволӧн официальнӧй сайтын.

21. Сэк, кор Шыӧдчысьлы, кодлӧн проект прӧйдитіс конкурсӧн бӧрйӧмсӧ, субсидия ыджда торъялӧ водзджык индӧм субсидия мындаысь, Артмӧдчӧм кырымалігӧн татшӧм Шыӧдчысь стӧчмӧдӧ Заявкаын индӧм проект сметасӧ экспертнӧй группаӧн урчитӧм субсидия ыджда серти да индӧм проектлысь бӧртаслун петкӧдласъяс.

22. Министерство конкурсӧн бӧрйӧмын вермысьяслысь лыддьӧг вынсьӧдан лунсянь 10 уджалан лун чӧжӧн мӧдӧдӧ вермысьяслы субсидияяс сетӧм йылысь Артмӧдчӧмъяслысь балаяссӧ, кӧні урчитӧны:

а) субсидия ыджда;

б) субсидия сетан условиеяс, пӧрадок да кадколастъяс. Шыӧдчысьяслы – йӧзлы колана услугаяс олӧмӧ пӧртысьяслы субсидия сетӧны кык воысь оз этшаджык кадколаст вылӧ;

в) субсидияӧн вӧдитчан шӧр могъяс да кадколастъяс;

г) субсидияӧн вӧдитчӧм йылысь отчётносьт сетан пӧрадок да кадколастъяс;

д) Шыӧдчысьлысь ассьыс пай пуктӧм серти кӧсйысьӧм;

е) Шыӧдчысьлысь кӧсйысьӧм кутчысьны проект збыльмӧдӧм вылӧ планируйтан ӧтувъя рӧскод серти сметаӧ Коми Республикаса республиканскӧй сьӧмкудйысь субсидия сьӧм тшӧт весьтӧ, а сідзжӧ проект серти мероприятиеяс збыльмӧдӧмӧ аслас пай тшӧт весьтӧ, мыйлӧн ӧшмӧсӧн оз ло сьӧм (дон босьттӧг босьтӧм эмбур, уджъяс да услугаяс, доброволечьяслӧн удж);

ж) Шыӧдчысьлысь кӧсйысьӧм могмӧдны сьӧмӧн проект серти мероприятиеяссӧ аслас сьӧм тшӧт весьтӧ, мыйлӧн ӧшмӧсӧн оз ло Коми Республикаса консолидируйтӧм сьӧмкудлӧн сьӧм, проектлысь став мероприятие збыльмӧдӧм вылӧ рӧскод ӧтувъя мындаысь 10 прӧчентысь абу этшаджык ыдждаын;

з) субсидия бӧр бергӧдан условиеяс да пӧрадок;

и) положение сы йылысь, мый Шыӧдчысь да йӧз, кодъяс лоӧны Артмӧдчӧм серти кӧсйысьӧмъяс збыльмӧдӧм могысь кырымалӧм сёрнитчӧмъяс (артмӧдчӧмъяс) серти поставщикъясӧн (пӧдрадчикъясӧн, олӧмӧ пӧртысьясӧн), сӧгласӧсь Министерствосянь да сьӧм овмӧс бӧрся канму контроль органъяссянь прӧверитӧм вылӧ, кыдзи Шыӧдчысь кутчысьӧ субсидия сетан условиеясӧ, шӧр могъясӧ да пӧрадокӧ, а сідзжӧ мукӧд операция, мый йитчӧма субсидия сетан шӧр могъяс шедӧдӧмкӧд, кутшӧмъясӧс индӧма тайӧ Пӧрадокын, а сідзжӧ Шыӧдчысьӧн субсидия сьӧм тшӧт весьтӧ суйӧрсайса валюта ньӧбӧмысь ӧлӧдӧм, операцияяс кындзи, мыйясӧс вӧчӧны Россия Федерацияса валютнӧй оланпастэчас серти суйӧрсайысь вайӧм вылыс технологияа оборудование, сырьё да чукӧртанторъяс ньӧбигӧн (вайигӧн);

к) субсидия сетӧмын бӧртаслун петкӧдласъяс;

л) мукӧд условие, кутшӧмӧс урчитӧма Артмӧдчӧмлӧн типӧвӧй формаӧн.

23. Субсидиясӧ вуджӧдӧны Коми Республикаса республиканскӧй сьӧмкудйысь лӧсялана Шыӧдчысьлӧн (водзӧ – субсидия босьтысь) банковскӧй тшӧт вылӧ Артмӧдчӧм кырымалан лунсянь 30 уджалан лун чӧжӧн.

24. Артмӧдчӧмӧн урчитӧм кадколастӧ субсидия босьтысьяс сетӧны Министерствоӧ субсидияяс видзӧм да субсидия босьтысьлӧн аслас сьӧм тшӧт весьтӧ сьӧмӧн ӧтув могмӧдан ыдждаяс йылысь отчётъяс Министерствоӧн вынсьӧдӧм форма серти (Артмӧдчӧм дорӧ содтӧд) Артмӧдчӧмын урчитӧм эскӧдысь документъяс содтӧмӧн.

25. Субсидия сьӧм видзан условиеӧн лоӧ субсидия босьтысьӧн субсидия сьӧмӧн целевӧя вӧдитчӧм.

Субсидия сетан условиеясӧ, шӧр могъясӧ да пӧрадокӧ субсидия босьтысьӧн кутчысьӧм бӧрся контроль урчитӧм пӧрадокын збыльмӧдӧны Министерство, Коми Республикаса сьӧм овмӧс министерство да сьӧм овмӧс бӧрся канму контроль мукӧд орган, сы лыдын прӧверкаяс нуӧдӧмӧн.

Проектъяс збыльмӧдӧм серти мониторинг, а сідзжӧ бӧртаслун да окталун петкӧдласъяс донъялӧмсӧ нуӧдӧ Министерство сыӧн урчитӧм пӧрадокӧн.

26. Сэк, кор Министерство, Коми Республикаса сьӧм овмӧс министерство да (либӧ) сьӧм овмӧс бӧрся канму контроль мукӧд орган аддзисны, мый субсидия босьтысь торкалӧма Артмӧдчӧмлысь условиеяссӧ, абу збыльмӧдӧма Артмӧдчӧм серти кӧсйысьӧмъяссӧ либӧ абу колана ногӧн збыльмӧдӧма, сы лыдын сэк, кор абу шедӧдӧма бӧртаслун петкӧдласъяс, кутшӧмъясӧс урчитӧма Артмӧдчӧмъясын, Министерство лӧсьӧдӧ Артмӧдчӧмлысь условиеяс торкалӧм йылысь акт (водзӧ – акт), кытчӧ индӧны аддзӧм торкалӧмъяссӧ да найӧс бырӧдан кадколастъяссӧ, да сійӧс лӧсьӧдан лунсянь 5 уджалан лун чӧжӧн мӧдӧдӧ сійӧс субсидия босьтысьлы.

27. Сэк, кор актын индӧм кадколастъясӧ субсидия босьтысь эз бырӧд Артмӧдчӧмлысь условиеяс торкалӧмъяссӧ, субсидиясӧ колӧ бӧр бергӧдны Коми Республикаса республиканскӧй сьӧмкудйӧ.

28. Субсидиясӧ бӧр бергӧдӧны Министерстволӧн помшуӧм подув вылын, кутшӧмӧс оформитӧны тшӧктӧдӧн, татшӧм ногӧн.

Коми Республикаса республиканскӧй сьӧмкудйӧ субсидия бӧр бергӧдӧм йылысь помшуӧм примитан лунсянь 5 уджалан лун чӧжӧн Министерство мӧдӧдӧ субсидия босьтысьлы субсидия бӧр бергӧдӧм йылысь корӧм, кытчӧ пыртӧны помкасӧ, мый вӧсна примитісны субсидия бӧр бергӧдӧм йылысь помшуӧм, суммасӧ, кадколастъяссӧ, Россия Федерацияса сьӧмкуд классификация кодсӧ, мый серти колӧ субсидиясӧ бӧр бергӧдны, лицевӧй тшӧт реквизитъяс, кытчӧ колӧ вуджӧдны сьӧм.

Субсидия бӧр бергӧдӧм йылысь корӧмсӧ мӧдӧдӧны уведомлениеа заказнӧй письмӧӧн субсидия босьтысьлӧн инпас вылӧ, кутшӧмӧс индӧма Артмӧдчӧмын.

Субсидия босьтысьлы субсидиясӧ быть бӧр бергӧдны корӧм босьтан лунсянь 30 календарнӧй лун чӧжӧн.

Сэк, кор субсидия босьтысь тайӧ пунктын урчитӧм кадколастӧ субсидия бӧр бергӧдӧм йылысь корӧмсӧ эз збыльмӧд, субсидиясӧ колӧ перйыны ёрд пӧрадокӧн.”.

